
-2 гьум.

- 3 гьум.

Номералда руго:

- 3 гьум .

- 3 гьум.

  Халкъазул цолъиялъул 
къоялда хурхун кIудияб тад-
бир тIобитIана Россиялъул 
халкъазул гIадатияб мада-
нияталъул Гумбеталъул цен-
тралда.

  Тадбиралда байбихьана 
Россиялъул Федерациялъул 
Гимналдалъун. Тадбир бачана 
Гумбеталъул маданияб цен-
тралъул  специалист Рапият 
УхIумагIалиевалъ.

 ГIахьаллъаразда халкъа-
зул цолъиялъул къо  баркана 
ва гьелъул тарихалъул бицана 
«Гумбет район» муниципали-
яб районалъул администраци-
ялъул бетIерасул заместитель 
АхIмад Сулаймановас. Гьара-
на киназего сахлъи, рекъел ва 
бергьенлъи.

  Баркиялъулал  кIалъаял 
гьаруна районалъул бетIерасул 
кумекчи МухIамад Хъараги-
шиевас, Афгъанистаналъул 
лъугьа-бахъиназул гIахьалчи, 
Бакьулъ Гьарадирихъ  мада-
ниябгун  хIухьбахъиялъул 
централъул нухмалъулев Ба-
гьавудин МухIамадовас, 
районалъул культураялъул, 
физическияб культураялъул, 

спорталъул, гIолилазул поли-
тикаялъул ва туризмалъул отде-
лалъул нухмалъулев МухIамад 
ГIумардибировас.

  Байрамалда цере рахъана 
«Гумбеталъул махщелчагIи» 

концерталъул коллективалъ-
ул гIахьалчагIи, МелъелтIа 
«Бакъ» ясли-ахалъул гьитIичал. 
МелъелтIа гьоркьохъеб шко-
лалъул цIалдохъан Макка 
Ахкубеговалъ, МелъелтIа ас-

лияб школалъул цIалдохъаби 
ПатIимат Эсенбулатовалъ ва 
Зайнаб  ХIамзатовалъ махща-
лида рикIкIана кучIдул. 

  
      Къурмагъиз ХIадисова

Халкъазул цолъиялъул 
къоялъ 4 ноябралда, «Гумбет» 
газеталъул бетIерав редактор, 
Россиялъул хъвадарухъаба-
зул Союзалъул член ХIамзат 
ГIизудиновас гIахьаллъи гьа-
буна Северияб Кавказалъул 
Федералияб округалъул тах-
шагьар Пятигорск шагьарал-
да тIоритIарал байрамалъу-
лал тадбиразда. Пачалихъияб 
байрамалъул хIурматалда Пя-
тигорскалда тIоритIана Рос-
сиялъул халкъазул миллиял 
литературабазул фестиваль 
ва лермонтовасулал цIалиял.

  Фестиваль рагьулаго, 
баркиялъулал кIалъаял гьа-
руна СКФОялда Россиялъул 
президентасул вакиласул за-
меститель Андрей Галакти-
оновас, Ставрополь краялъул 

хIукуматалъул председателасул 
заместитель Ирина Кувал-
диналъ.  Дагъистаналъул де-
легациялда гьоркьор рукIана: 
Дагъистаналъул хъвадарухъа-

базул Союзалъул председатель, 
халкъияв шагIир МухIамад 
АхIмадов, хъвадарухъаби ва 
шагIирзаби  Къасумбег Ми-
грабов, ХIамзат ГIизудинов, 

Юлия Зачесова, поэзиялъул 
театралъул директор  Елена 
Гарунова, ЦIадаса ХIамзатил 
цIаралда бугеб Аваразул драм-
театралъул актерал,  Расул 
ХIамзатовасул цIаралда бугеб 
Дагъистаналъул миллияб би-
блиотекаялъул директор ГIали 
ГIалиев ва цогидалги.

«Жакъа Пятигорскалда тIо-
битIулеб буго кIиго байрам: 
халкъазул цолъиялъул къо ва 
Россиялъул халкъазул милли-
ял литературабазул фестиваль. 
Гьел байрамал кIодо гьарулел 
руго Россиялъул литература-
ялъул тахшагьаразул цояблъун 
кколеб ва Лермонтовасулаб  ба-
кIлъун рикIкIунеб  шагьаралда.
Щивав  кавказалъуласе   рекIее
къабулал    руго    классикасул

(Ахир-кIиабилеб гьум.)

Сагъри кьодухъ 
гьабураб Гьима гIурухъ 

батулеб

Халкъазул цолъиялъул къо кIодо гьабуна 

аралда тамаНча речIчIаНИ, БачIуНеСелъ гIарада речIчIула

Щуго килищ, цохIо квер, босе, гьудул, босе гьаб,
Щуго килищ, цохIо зар, босе, тушман, босе гьаб

ХIамзат ГIизудинов гIахьаллъана Пятигорскалда тIобитIараб Лермонтовасулаб фестивалалда

Къалам, дуца щуре щаКъИялдехуН…

Бокьула дие Кавказ!

ГIолилазе церетIезе 
шартIал гIуцIулел руго

ТIоцебесеб раундалдаго 
– нокаут

ТIабигIат цIуниялъул 
суалал рорхана

2017 соналъул 31 октя-
бралда, талат къоялъ, щвана 
магIарулазул Игьали ва гьа-
радирил лъабабго росулъе. 
«Миллат» басма цIалулел 
магIарулазда лъала ниж 
халкъалда гъорлъ ругьу-
нал, гIадамазухъе сапарал 
рухьулел, гьезул масъалаби, 
гIузраби, суалал рорхулел, 
гьел тIураялъе квербакъи 
гьабулел журналистал кко-
леллъи. «Миллаталъул» ред-
коллегиялъ хIаракат бахъула 
жамгIиялги, маданиялги, та-
рихиялги, цогидал кIвар бу-
гелщиналги суалал бегIерго 
газеталъул гьурмаздасан 
гьоркьор лъезе. Гьаб макъ-
алаялда бицен гьабизе буго 
Игьали росулъ бугеб ахIвал-
хIалалъул.

Исламалъе ва 
Кавказалъе гIоло 

рухIал кьуна
Игьали росдал админи-

страциялда гъорлъе уна жибго 
Игьали, Кунзахъ, Лъанлъари 
ва ЦIаналъ росаби. ГIаммго 
гьел росабалъ гIумру гьабун 
буго ункъазаргогIан чияс. Гьеб 
ккола магIарулазул кIудиял 
жамагIатазул цояб ва Бакълъул 
мухъалда бищун кIудияб росу. 
Тарихалдаги кIудияб лъалкI 
тана игьилдерица. ГIарабазул 
сапарчагIазул ва тарихчагIазул 
хIалтIабазулъги ратула игьил-
дерил хIакъалъулъ мухъал. 
Масала, Ибн Рустаца хъва-
леб буго VIII гIасруялдаго 
букIараб кIвар бугеб Аргъвани 
– Игьали – ТIануси  нухалъул 
хIакъалъулъ.

Шамил имамас 220 сон 
тIубалеб лъагIел кколелъ-
ул, Кавказалъул КIудияб 
рагъул заманалда ва Имамат 
гIуцIиялъулъ игьилдерица 
гьабураб гIахьаллъиялъулги 
рехсей гьабизе бокьун буго 
гьаб макъалаялда. Игьали-
са КIудияв СагIид вукIана 
кавказиязул къеркьеялъул 
церехъабазул цояв. Имам-
лъун вищизе мустахIикъав 
вугилан, гьесул рахъккурал 
гIалимзабиги рукIун руго. Ча-
чанлъиялда боял ракIарулаго, 
шагьидлъун вуго гьев. АнцI-
анцI игьалисев шагьидлъана 
1832 соналъул 17 октябралда 
Гендерил къварилъухъ кка-
раб рагъулъ, ГъазимухIаммад 

имамасда цадахъ. Гьединго 
исламалъе ва Кавказалъе гIоло 
рухIал кьуна игьилдерица 1839 
соналда АхIулгохIдаги цоги 
гIемерал гъазаваталъул кьа-
лазулъги. 1842 соналъул ию-
налда Игьали росулъги ккана 
кIудияб рагъ. ЦохIо жиндица-
го гIемерал тушбаби чIварав 
Игьалиса рагъухъанасул къи-
са хадуб Булач ХIажиевас 
тIехьалдаги бахъун букIана.

Имамат цIунун рагъ ккана 
машгьураб Сагъри кьодухъги. 
ГIор данде къараб бакI буго 
гьеб. Игьалисес абурал рагIаби 
руго: «Сагъри кьодухъ гьабураб 
Гьима гIурухъ батулеб», –  абу-
раб, авар кицилъун лъугьараб 
каламги. Гьанже Сагъри кьода 
аскIоб буго чабах гъурулеб за-
вод ва Хунзахъе бачараб газил 

рогIоро. Бакълъулазул гIарзал 
рукIуна, Хунзахъ, Болъихъ, 
ЦIумада мухъазде жидер рай-
оналдасан кIиго газил рогIоро 
лъуниги, жидее гьеб нигIмат 
хIалтIизабизе щвечIилан. Иц-
цул кIалтIаги рукIун, къечон 
холезул мисал буго гьаб мухъ-
алъул жамагIатазул.

169 игьалисев

Россиялъулгун Япониялъ-
ул рагъда гIахьаллъун вуго 
анкьго игьалисев. Гьеб росдал 
вакилзаби рагъана ТIоцебесеб 
дунялалъул кьалда ва граждан 
рагъул тунка-гIусиязда.

КIудияб ВатIанияб рагъ-
да гIахьаллъана 169 игьа-
лисев, гьезул 51 чи гурони 
тIадвуссинчIо. Мичуринил цIар 
бугеб колхозги букIана совети-
яб заманалда гьеб росдал. Рана 
школал, участкаялъул больни-
ца ва цоги идарабазул минаби. 
ГIемерлъизаруна ахаз ккурал 
гектарал. КъанагIатал ва пай-
даял пихъал рижула игьилде-
рил жаниблъиялда. Амма гьеб 
пихъ кьезе завод яги цех гьечIо 

районалда. Цо заманалда 
ЧIиркъатIа хIалтIулеб букIана 
консервабазул завод. Гьанже 
гьеб чIун буго, инвестициял 
абурал жал гьечIолъиялъ.

1972 соналда Игьалиб ада-
бияталъул байрам букIана. 
ГIачIила байданалда гьабураб 
гьеб тадбиралда гIахьаллъана 
Расул ХIамзатов, Ян Френкель, 
ГIумар-хIажи Шахтаманов, 
Даку Асадулаев ва цоги маш-
гьурал гIадамал.

Игьали буго гьединго 
шагIирзабазул, композито-
разул ва кочIохъабазул рахъ-
алъ кIудияб тарих бугеб росу. 
ЦIадаса ХIамзатица абулеб 
букIун буго ГIарашил ГIумар 
гIадав кочIохъан магIарулазул 
вахъинчIилан. Игьалиса 
(ЦIаналъа) ккола аваразул 
машгьурав кочIохъан Сайгид-
салим Жамалудиновги.

Игьалиса Чупалав, 
чураги дур 
мунагьал…

 «Гумбет» басмаялъ бакъ-
лъулазул ракьалда 2017 сон 
рагIизабун буго гIалим, шагIир, 
гIакъил, философ Игьалиса Чу-
паласул лъагIеллъун. Исана 
гьес тIубала 140 сон. Россиялъ-
ул ГIелмабазул академиялъ-
ул Дагъистаналъул гIелмияб 
централъул МацIалъул, адаби-
яталъул ва искусствоялъул ин-
ституталъ, «Гумбет» басмаялъ-
ул редакциялъ ва шагIирасул 
ирсилаз къватIибе биччазе 
хIадурулеб буго Игьалиса Чу-
паласул асаразул тIехь. Сира-
жудин ХIайбулаевас, МухIамад 
ХIамзаевас ва цоги машгьурал 
адабияталъул ва маданияталъ-
ул хIаракатчагIаз тIадегIанаб 
къимат кьуна Чупаласул асара-
зе. Бищун кIудияб хIурмат гьел 
назмабазул гьабуна халкъалъ, 
гIадамазда рекIехъе лъала ва, 

гIажам-тIахьаздасан цоцазде 
хъван, цIунана захIматал сона-
зда гьесул асарал.

…ГьабсагIат Игьали рос-
дал ругел суалазда гъорлъ руго 
гьекъолеб лъим гIунгутIи, пихъ 
кьезе бакI гьечIолъи, школалъ-
ул мина басралъун букIин ва 
цоги масъалаби. Ахал лъалъа-
ялъеги гьеб суал тIаде кколел 
идарабаз кидаго гуро квер-
бакъи гьабулеб.

ГIизудинил ХIамзат,
Игьали – МахIачхъала

магIарул роСаБИ

Сагъри кьодухъ гьабураб Гьима 
гIурухъ батулеб

Игьали росулъе ва гьеб росдал тарихалъулъе сапар

(Байбихьи-тIоцебесеб гьум.)
«Дирго ВатIаналъул хIакъа-
лъулъ лъикIаб кечI гIадин бо-
кьула дие Кавказ», - абурал 
рагIаби», - ян абуна байра-
малъулал тадбирал рагьулаго 
ХIамзат ГIизудиновас. Фести-
валалъул батIи-батIиял байда-
базда гьес цIалана жиндирго 
кучIдул.

Михаил Лермонтовасул 
пачалихъияб музей-запо-

ведникалда тIобитIана «Лер-
монтовский бенефис»  тад-
бир,  шагIирзабаз ва актераз 
цIалана Россиялъул халкъазул 
мацIазде руссинарурал класси-
касул асарал.

Фестивалалда гIуцIана 
тIахьазул ярмарка, выставкаби, 
тIоритIана литературияб мара-
фон, пресс-конференция ва цо-
гидалги тадбирал.

«Гумбет» РИО

Хасавюрт районалъул ЦIи-
яб Сивухъ росулъ тIобитIана 
гIолилазул гIуцIабазул жи-
гарчагIазулгун «Гумбет рай-
он» муниципалияб районалъ-
ул бетIерасул заместитель 
Рамазан АхIмаднабиевасул 
дандчIвай.

  Гумбет районалъул Сивухъ 
росулъа гочараз бараб ЦIияб 
Сивухъ росдал гIолилаз райо-

налъул нухмалъиялда ва роса-
базул вакилзабазда дандчIвай 
гьабуна миллияб ретIелги 
ретIун ва чуяздаги рекIун. Тад-
биралда гIахьаллъана ЦIияб 
Сивухъ росдал бакIалъулаб 
самоуправлениялъул вакилза-
биги.

«ГIолилазул политика 
Гумбет районалъул нухмалъ-
улезул хIаракатчилъиялъул 

аслияб масъала ккола. Рай-
оналъул бетIер ХIажимурад 
МухIамадовас кидагосеб 
кIвар кьола гIолилазулгун 
гьабулеб хIалтIуде, рахъ 
ккола гIолилазул организа-
циязул проектазул, гьезул 
хIаракатчилъиялъул, цере-
рахъиназул. ШартIал гIуцIула 
гIолеб гIелалъе физическияб 
лъадари щвеялъе. Баркала за-

гьир гьабула сахъадерие гьаб 
тадбир гIуцIаралъухъ»-ян абу-
на Рамазан АхIмаднабиевас.

ДандчIваялда гьоркьор 
лъуна Гумбет районалъ-
ул нухмалъулел гIолилазул 
гIуцIабигун хадурккунги ца-
дахъ рекъон хIалтIиялъул суа-
лал.

     «Гумбет»  РИО

Районалъул централияб 
больницаялда тIобитIана 
гьоркьохъел медицинаялъул 
хIалтIухъабазул аттестация.

  Гьеб гьабуна прививка-
би гьабулел ва патронажниял 
медсестрабазул, фельдшера-
зул, фельдшерлъиялъул ва 
фельдшерлъиялъулгун аку-
шерлъиялъул пунктазул нух-
малъулезул, гIаммаб практика-
ялъул врачазул медицинаялъул 
сестрабазул.

Комиссиялъул     хIалтIулъ 

гIахьаллъи гьабуна бетIерав
врач  МухIамад СайгидахIма-
довас (председатель), райо-
налъул специалистал Марьям 

Жанахъаевалъ, Камил Расуло-
вас, Апанди Сулаймановас ва 
Зайнаб Насрулаевалъ.

  Аттестация гьабурал ме-
дицинаялъул сестрабазе кьу-
на хасал тIамчал, чIахIиязе ва 
лъималазе иммунопрофилак-
тика гьабизе ихтияр букIин 
баян гьабулел.

                    «Гумбет» РИО

тIИБ

ЦIияб Сивухъ тIобитIана Бакълъул
 районалъул нухмалъулезулгун дандчIвай

гIолохъаНлъИ аБула…

ГIолилазе церетIезе шартIал 
гIуцIулел руго

Гумбет районалъул больницаялда  – 
медицинаялъул хIалтIухъабазул аттестация

Унтабаздаса цIуни – черх 
лъадари

Бокьула дие Кавказ!

  Си бана
Дагьал церегIан къоязда 

Килалъ гьоркьохъеб школалъ-
ул цIалдохъабаз росда цебе бу-
геб,  бихьулеб борхатаб гохIда 
бана Шамил имам гьавун 200 
сон тIубаялъул хIурматалда 
си. ЦIалдохъабазда  цадахъ си 
баялда хIалтIана школалъул 
директор Салман МухIамадов 
ва директорасул заместитель 
ХIажимурад Жабировги.

Сиялъул борхалъи буго 2 ме-
тралдаса цIикIкIараб.  Сиялъул 
бакьулъ школалъул учитель, 
жиндаги гIараб мацI лъикIго 
лъалев МухIамад Мусалаевичас, 
имамасул хIакъалъулъ гIараб 
мацIалъ хъвай-хъвагIай гьабу-
раб къоноги рекъезе гьабуна.

  МухIамадрасул 
МухIамадов,

Килалъ гьоркьохъеб шко-
лалъул 10 кл. цIалдохъан

 
  2 нухалъ цIикIкIун
  Данухъ «БагIараб байрахъ» 

колхозалъул гIи-боцIухъабаз 
бергьенлъаби росулел руго гIи-
боцIудаса рахъулел  продуктаби 
гьариялъулъ. Гьаб соналъул 8 
моцIалъ гIезабураб гьан (чIагояб 
цIайиялда) араб соналъул гьебго 
заманалде данде ккун кIиго ну-
халъ цIикIкIинабуна.  ГIаммаб 
рахь 95 центнералъ, цо-цо 
гIакдадаса бечIчIараб рахьги 
126 килограммалъ  цIикIкIана.

  ЛъикIаб хIадурлъи гьабулеб 
буго хасалоялдеги.

                        О. ГIумаров

АхIмаднабил  
хIаракатчилъиялда
  Районалъул бухьеналъул узе-

лалъул начальник АхIмаднаби  
ГIалимирзаевасул  хIаракаталда 
узелалъул минаялда жанибго 
халкъалъе, хасго пенсионеразе 
материалияб хъулухъ гьабиялъе 
къачIан хIалтIизе кьуна   жин-
даги «Буфет-киоскан»  цIар тезе 
бегьулеб , даран-хъулухъ гьаби-
ялъулаб рукъ.

  Гьениб букIине буго батIи-
батIияб къайи, аслияб куцалда 
продуктаби. Буго гьениб хассаб 
отдел  школлъималазул цIалул 
къайи, канцелярскияб къайи, 
гьединго газетал, журналал, 
конвертал, маркаби ричулебги. 

Рес буго гIадамазул гьениб пе-
риодическияб печаталъе, ай га-
зетазегун журналазе подписка 
гьабизе.

  Ж. ГIалиев

  ЦIундадерил  
МТФялда

  Рахь бечIчIиялъул рахъалъ 
районалъул магIишатазда гьор-
кьоб бищунго церетIеял ругеб-
лъун рикIкIине ккола «ЦIунди» 
колхоз. Щибаб гIакдадаса 
бечIчIараб рахь гьениб бахун 
буго бащдаб лъагIелалдего  
985 килограммалде. Районал-
да гьоркьохъеб хIисабалда 
бечIчIаралдаса 531 литраялъ 
цIикIкIун рахь бечIчIун буго 
цIундадерица. «ЦIунди» колхо-
залъул  МТФялда араб соналда-
са 3 проценталъ цIикIкIинарун 
руго гIачиги. 9 бетIералъ 
цIикIкIун щун руго бачалги. 
Щибаб 100 гIакаялда хадуб 
араб соналъул 6 моцIалъ 83 бече 
цIунун букIараб батани, гьаб со-
налъул гьебго заманалде 94 бече 
цIунун буго. Бачал цIуниялъеги 
цIундал районалдаго цебесеб 
кьерда руго.

                         Къ. ХIадисова

ЗахIматчагIазе
Соналдаса соналде кIодо-

лъулеб буго ЦIияб Аргъвани 
росу. Гьениб росдал админи-
страциялъ цойги цIияб ицц тIаде 
бана. Росулъ гьединго бана авал 
мажгитги. КIудияб мажгиталде 
ине рикIкIад  ругел  гIадамазе ва 
нухлулазе  кIудияб санагIалъи  
буго гьелъул.

                        А. МухIамадов 

  Кумекалъе рачIана
МелъелтIа росдал захIмат-

чагIазул приусадебниял учас-
ткаби рекьизе санайилго 
колхозалъул правлениялъ гъу-
таналдаса трактористал ритIун 
рачIуна. Исанаги магIарухъ 
рекьарулел трактористазда ца-
дахъ хIалтIана гьениса рачIарал 
механизаторал Айди Айдиев 
ва МухтарахIмад Иналов. Их-
далил рекьи захIматчагIазул  
хурзабахъ къокъаб  заманалда  
лъугIана.

  Нижер мухбир
      

аралда тамаНча речIчIаНИ

«Гумбет» басмаялъ 65 сон 
тIубаялде

20 сон цебеккун (1997 с.) щиб хъвалеб 
букIараб «Бакълъулазул нур» газеталда

  Самара областалъул То-
льяти шагьаралда тIобитIана 
FIGHT NIGHTS GLOBAL  
78  турнир ва гьенив квер-
жубараб рагъул спортсмен, 
Гумбет районалъул ЦIиликь 
росулъа Аюб Гьиматов 77-84 
кг. гьоркьохъеб цIайиялда 
бергьана.

Дагъистаналъул  спортсмен 
дандчIвана машгьурал UFS, 
Bellator гIадал гIуцIабазда цеве 
вахъунев Бразилиялдаса Май-
кел Фалькаогун.  Гьесда тIад 
бергьенлъи босана.

Районалъул бетIер, олимпи-
ялъул чемпион ХIажимурад 
МухIамадовас Аюб Гьимато-
васда иргадулаб бергьенлъи 
баркана ва хадурккунги  цIия-
цIиял бергьенлъаби гьарана.

             
     «Гумбет» РИО

рорхатал мугIрузда руго гIадамал...

Санкт-Петербургалъул 
спортивияб «Карачел» ком-
плексалда тIобитIана  Се-
вериябгун БакътIерхьул 
округалъул миллияб гвар-
диялъул аскаразда гьоркьоб 
самбоялъул чемпионат. Гум-
бет районалъул ЧIиркъатIа 
росулъа рагъулав хъулухъчи 
МухIамадбакъиров Шамил 
МухIамадович гьел къецаз-
да чемпионлъун вахъана  100 
килограммалде щвезегIан  
цIайиялъул спортсменазда 
гьоркьов.

«Гьеб турниралда гIахьал-
лъана 14 командаялъул 116 
спортсмен. ГIахьалчагIазда 
гьоркьор рукIана халкъаз-
да гьоркьосеб классалъул 
спорталъул мастер, Росси-
ялъул спорталъул мастер 10, 
спорталъул мастерлъиялде 
кандидат 17», -ян лъазабу-
на къецазул бетIерав судья, 
дунялалъул кIицIолго чем-
пион, тIолгороссиялъул да-
ражаялъул судья, спорталъул 
мустахIикъав мастер Влади-
мир Паньшиница.

Россиялъул Федерациялъул 

миллияб гвардиялъул аскара-
зул кьеразда Шамилица хъу-
лухъ гьабулеб буго 2017 сона-
лъул май моцIалдаса.

 «ЦIакъ  рокьула нилъер 
гIолилаз рагъулаб хъулухъ 
лъикI тIубазабулеб буги-
лан рагIизе, гьел ккола къей 
гьечIеб халкъалъул ирсилал, 
гьединго разилъула спорталъ-
улъ бергьенлъаби щвеялдаса. 
ГIолеб гIелалъе лъикIаб мисал 
бихьизаби ккола гьеб. Гьарула 

Шамилие спорталъулъ жеги 
чIахIиял бергьенлъаби, рагъ-
улаб хъулухъги гIодобе бич-
чараб хIалалда тIубан, рокъ-
ове рохалида тIад вуссаги», 
- ян абуна Гумбет районалъул 
бетIер, эркенаб гугариялъул 
рахъалъ олимпиялъул чемпион 
ХIажимурад МухIамадовас.

               
«Гумбет» РИО

Кьурулъ КьаБурал магIал …

ЦIумада районалъул 
Агъвали росулъ тIобитIана 
«Дагъистаналъул мугIрузул 
ракьалъул тIабигIат: гье-
лъул масъалаби ва гьел 
тIураялъе нухал» абураб 
гIелмиябгун практикияб 
конференция.

Гьенир гIахьаллъана ва до-
кладал гьаруна Гъоркь Инхо 
гьоркьохъеб школалъул учи-
тель АхIмад ГIумарасхIабовас  

ва гьебго школалъул ичIабилеб 
классалъул цIалдохъан 
МухIамад Юсуповас.

   МугIрузул районаздаса 
вакилзабаз бицана тIабигIат 
цIуниялде, гьеб пасат гьабизе 
биччангутIиялде кIвар кье-
зе ккеялъул,  гьеб ишалъулъ 
цIалдохъаби гIахьаллъизе 
ккеялъул, Дагъистаналъул ки-
налгоязде гIагарун районазда 
гьекъолеб лъим гигиенаялъ-

ул тIалабазде дандекколеб 
гьечIолъиялъул.

  Конкурсалда бергьун 
АхIмад ГIумарасхIабовасе ва 
МухIамад Юсуповасе щвана 
ДРялъул тIабигIат цIуниялъул 
министерствоялъул мугIрузул 
районазда гьоркьосеб управ-
лениялъул рахъалдасан лъаба-
билеб даражаялъул дипломал.

     «Гумбет» РИО

«Гумбеталъул колхозчи», «Вождасул васиятал», 
«Бакълъулазул нур», «Гумбет» газетазда кIвар
 бугел, магIна гъваридал макъалаби къватIире 

кьеялъулъ хIаракатаб гIахьаллъи гьабулел 
мухбирзаби

Ибрагьим Ибрагьимов,
ЧIиркъатIа  росу

АхIмад Дибиров,
МелъелтIа росу

2017-эКологИялъул СоН

ЦIиликьа спортсмен Аюб Гьиматов Бразилиялдаса 
Майкель Фалькаодаса бергьана

ТIоцебесеб раундалдаго – нокаут

ЧIиркъатIаса рагъулав хъулухъчи чемпионлъун вахъана

Шамил МухIамадбакъировасул чIел

Гъоркь Инхо школалъул вакилзаби гIелмиябгун практикияб 
конференциялъул призераллъун рахъана

ТIабигIат цIуниялъул суалал рорхана

рагIад БИтIулареБИН, тIИл гьетIараБ БугоНИ…

Воре, цIале, цIале, дИр цIодор!

мадаНИяБ тIалаБ тIоБИтIулаго

Дуца гьудуллъун ккве квер 
гIатIидаб «Гумбет» газета

ХIурматиял районцоял! 
Байбихьун буго 2018 соналъе 
газетал ва журналал хъвазе, 
гьездаго гьоркьоб нилъерго 
районалъул «Гумбет» газе-
талъеги подписка гьабизе.

Гьеб хъвазе бегьула ро-
сабазул почалъул отделени-
яздасанги, «Гумбет» газе-
талъул редакциялдасанги. 
Районалъул гIумру бихьиза-
булеб матIу ккола райгазета. 
Гьелдасан нужеда лъала рай-
оналъул гIумруялъул, гьелъ-
ул цIилъабазул, церечIарал 
масъалабазул  хIакъалъулъ.

ХIурматиял росаба-
зул администрациязул 
бутIрул, районалъул ида-
рабазул, гIуцIабазул нух-
малъулел, газета цIалулел! 
ХIаракат бахъе цIияб сона-
лъе «Гумбет» газета щивав 
хIалтIухъанас хъвазе, щибаб 
коллективалъ редакциялъ-
улгун щулияб бухьен кквезе.

Ниж божарал руго, нужер 
кумекалдалъун 2018 соналъ 
газета хъвалезул къадар 
цIикIкIине букIиналда.

Газеталъул багьа.
ЛъагIалие:
Почалдасан – 399,72 гъ.
Редакциялдасан – 200 гъ.

Бащдаб лъагIалие:
Почалдасан – 199,86 гъ.
Редакциялдасан-100 гъ.

Информациялъул 
«Гумбет» гIуцIи

Къалам, дуца щуре щаКъИялдехуН

Подписка - 2018

     Глаукома – это грече-
ский термин, в русском пере-
воде означает «зеленый, цвет 
морской воды». Так  древние 
греки называли все глазные 
болезни  ведущие к слепоте.

В настоящее время поня-
тие «глаукома» объединяет 
большую группу заболеваний 
с общими клиническими сим-
птомами - глаукомным синдро-
мом, который состоит из по-
стоянного или периодического 
повышения внутриглазного 
давления (ВГД) и оптической 
нейропатии: атрофии зритель-
ного нерва с экскавацией, спец-
ифических изменений зритель-
ных функций и особенно поля 
зрения.

По данным ВОЗ, ежегодно 
вновь заболевают глаукомой 3 
и более из 1000 человек в воз-
расте старше 40-45 лет. Не-
смотря на имеющиеся успехи 
в лечении первичной глауко-
мы, больше половины больных 
продолжают терять зрительные 
функции. По статистическим 
данным, в общей структуре 
слепоты доля глаукомы остает-
ся стабильно большой – от 15% 
в России до 33% в странах За-
падной Европы. 

При глаукоме больной мо-
жет жаловаться назатуманива-
ние зрения, боль, резь в глазах 
и вокруг них, ухудшение зре-
ния, в том числе и в темноте.

При взгляде на яркий свет 
больной  видит радужные кру-
ги. В тяжелом запущенном слу-
чае возможно снижение зрения, 
также возможна кратковремен-
ная потеря зрения.

Кроме того, у страдающе-
го глаукомой сужаются поля 
зрения, однако это происхо-
дит постепенно, поэтому часто 
больной никаких  изменений не 
замечает.

   Пораженный глаз обычно 
краснеет, причем становится не 
только красным, а приобретает 
неяркий синеватый оттенок. 
Зрачок расширен и не реаги-
рует на свет. Во время присту-
па глаз становится твердым на 
ощупь. Также во время присту-
па может беспокоить тошнота и 
рвота.

Различают три основных 
типа глаукомы: врожденную 
(вследствие врожденных де-
фектов развития дренажной 
системы глаза), первичную и 

вторичную.
Выделены четыре стадии 

глаукомы.
 Начальная стадия - характе-

ризуется отсутствием краевой 
экскавации диска зрительного 
нерва и специфических изме-
нений в периферическом поле 
зрения. Вместе с тем могут от-
мечаться небольшие изменения 
в парацентральных участках 
поля зрения: сужение изоптер, 
небольшой назальный выступ, 
симптом обнажения слепого 
пятна, относительные ското-
мы в зоне  Бъеррума. Развитая 
стадия - сужение поля зрения с 
носовой стороны, либо концен-
трическое сужение поля зрения 
на 10 градусов и больше, но не 
более, чем до 15 градусов от 
точки фиксации. Характеризу-
ется также краевой эскавацией 
диска зрительного нерва, зна-
чительными дефектами цен-
трального поля зрения.

Далекозашедшая стадия - 
сужение поля зрения с носовой 
стороны, либо концентриче-
ское сужение поля зрения до 15 
градусов от точки фиксации и 
меньше.

  Терминальная стадия - ха-
рактеризуется полной слепотой 
или наличием светоощущения 
с неправильной светопроек-
цией при условии сохранения 
хотя бы частичной прозрачно-
сти оптических сред глаза.

      Диагноз «глаукома» 
ставит офтальмолог. Для этого 
нужно провести ряд исследо-
ваний. Рекомендуется изме-
рять давление 2 раза в сутки 
- утром еще не встав с кровати 
и вечером, черех 12 часов по-
сле первого измерения. Также 
надо внимательно исследовать 
глазное дно, диск зрительно-
го нерва и определить поля 
зрения. Для этого используют 
офтальмографию, оптическую 
когерентную томографию или 
лазерную поляриметрию. Обя-
зательно исследуют структуры 
передней камеры глаза. Иссле-
дование - гониоскопия прово-
дится при помощи гониоскопа. 
также делают УЗИ глаза.

 Успех лечения глаукомы и 
сохранения зрительных функ-
ций на высоком уровне во 
многом и напрямую зависит от 
сроков выявления этого заболе-
вания.

Поэтому в выявлении глау-

комы на ранних стадиях  веду-
щую роль играет диспансери-
зация, которая включает в себя 
следующие основные меропри-
ятия: 

1) Периодические осмотры 
населения, входящего в группу 
риска, с обязательным проведе-
нием тонометрии минимум 1 
раз в год.

В группу риска по глаукоме 
входят:

непосредственные род-
ственники уже учтенных и за-
регистрированных больных 
глаукомой, лица пресбиопиче-
ского возраста, у которых поя-
вился зрительный дискомфорт, 
не устраняемый коррекцией,

все лица старше 70 лет, даже 
которые не предъявляют жалоб 
на состояние зрения;

больные с выраженными 
стадиями эндокринных, нерв-
ных и сердечно-сосудистых за-
болеваний;

лица с четко установленной 
офтальмогипертензией незави-
симо от возраста;

пациенты с миопической 
рефракцией независимо от воз-
раста.

2) Систематическое наблю-
дение за стабилизацией глау-
матозного процесса у больных 
глаукомой и их рациональное 
лечение,

3) Обучение больных мето-
дам самоконтроля и правиль-
ному выполнению лечебных 
назначений.

Естественно, основная на-
грузка по диспансеризации 
больных глаукомой ложится на 
врачей - офтальмологов поли-
клиник. 

Роль офтальмологическо-
го стационара в системе дис-
пансерного обслуживания 
пациентов с патологией ВГД 
заключается в оказании вы-
сококвалицированной патоге-
нетически ориентированной 
микрохирургической помощи. 
Необходимую консультатив-
ную и хирургическую помощь 
при глаукоме оказывают в ре-
спубликанских специализиро-
ванных учреждениях.

Заира Лабазанова,
офтальмолог Гумбетов-

ской районной больницы

здороВом теле-здороВый дух

Глаукома (зеленая катаракта)
Прокуратурой Гумбетов-

ского района по заданию про-
куратуры республики про-
вела проверку исполнения 
законодательства о защите 
детей от информации, при-
чиняющей вред их здоровью 
и развитию.

Проведенной проверкой 
выявлено, что в МКОУ «Ме-
хельтинская СОШ» работа по 
организации защиты детей 
от противоправного контен-
та в образовательной среде 
не проводится. Отсутствуют 
технические и программно-
аппаратные средства защиты 
детей от вредной информации 
в местах, доступных для де-
тей, не осуществляется филь-

трация информации, которая 
может нанести вред здоровью 
несовершеннолетних, их нрав-
ственному и духовному разви-
тию.

По результатам проверки 
прокуратурой  района в рай-
онный суд направлено исковое 
заявление о возложении обя-
занности на МКОУ «Мехель-
тинская СОШ» установить 
систему контентной фильтра-
ции для школ, на компьютерах 
которые имеют доступ к сети 
«Интернет».

 Шамил Магомедов,
Заместитель прокурора 

района юрист 1 класса                                                   
              

DURA LEX, SED LEX (СуроВ заКоН, Но заКоН)

 Нижер гьоралда гьал 
къояз цIа ккун букIана. Хех-
го кумек тIаде щвечIебани 
мина бухIиялда хIинкъи 
букIана. ЦIа свинабулеб ида-
раялъул хIалтIухъабаз ва 
росдал гIолохъабаз  жигар 
бахъана цIа хехго свинабизе.

   Бокьун буго «Гумбет» 
газета гьоркьоб ккун ракI-
ракIалъулаб баркала загьир 

гьабизе цIа свинабиялда хIал-
тIаразе.

   Аллагь разилъаги нужеда-
са, нижее гьабураб кумек аза-
азар даражаялде бахинабеги, 
цIунаги балагь-къварилъиял-
даса.

Къурбановазул хъизан,
МелъелтIа росу

БарКала КьолеБ Буго

ЦIунаги цIаялъул балагьалдаса

  Дир билун буго кIиго 
хIайван, цояб ункъго сон 
бараб гIачIар, чараб, гIуж 
кваранаб тIогьиса къотIун 
квегIаб цебеса сун.

  Цойгияб – кIийилаб 
гIачIар, нодоялда хъахIал 
тIанкIалги ругеб, гIуж 
кIиябго гIиналда тIогьиб 
чIварикIвекь, квегIаб гIин 

нахъа суй бугеб.
 Дир  телефон: 89288714434.

Сайгид ГIалиев, 
ЛъаратIа росу.

гIаКIа ахIулеБ Буго

Отсутствует фильтрация
 информации


